
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Քրեակատարողական ծառայության մասին» Հայաստանի Հանրապետության 2005 թվականի հուլիսի 8-ի ՀՕ-160-Ն օրենքի (այսուհետ` Օրենք)  2-րդ հոդվածը լրացնել հետևյալ բովանդակությամբ 8-րդ մասով.
«8. Քրեակատարողական ծառայությունը ղեկավարում է քրեակատարողական ծառայության պետը:»:

Հոդված 2. Օրենքում համապատասխան հոլովաձևերով «վարչություն» բառը փոխարինել «ծառայության կենտրոնական մարմին» բառերով, «վարչության պետ» բառերը փոխարինել «ծառայության պետ» բառերով, «վարչության պետի առաջին տեղակալ» բառերը փոխարինել «ծառայության պետի առաջին տեղակալ» բառերով, «վարչության պետի տեղակալ» բառերը փոխարինել «ծառայության պետի տեղակալ» բառերով:
Հոդված 3. Օրենքի 6-րդ հոդվածը շարադրել հետևյալ խմբագրությամբ.

«Հոդված 6. Քրեակատարողական ծառայության կենտրոնական մարմինը

   1.  Հայաuտանի Հանրապետության արդարադատության նախարարության  քրեակատարողական ծառայության կենտրոնական մարմինը պետական հիմնարկ է, որը գործում է uույն oրենքին և իր կանոնադրությանը համապատաuխան: Հայաuտանի Հանրապետության արդարադատության նախարարության քրեակատարողական ծառայության կենտրոնական մարմինը ղեկավարում է քրեակատարողական ծառայության պետը:
   2. Հայաuտանի Հանրապետության արդարադատության նախարարության  քրեակատարողական ծառայության կենտրոնական մարմնի կանոնադրությունը հաuտատում է Հայաuտանի  Հանրապետության կառավարությունը:

   3. Քրեակատարողական ծառայության կենտրոնական մարմնի կառուցվածքը հաստատում է Հայաստանի Հանրապետության արդարադատության նախարարը` քրեակատարողական ծառայության պետի ներկայացմամբ:»:
  Հոդված 4. Օրենքի 14-րդ հոդվածում` 

   1)
1-ին մասի 1-ին կետը շարադրել հետևյալ խմբագրությամբ.

  «1) անցել է պարտադիր զինվորական ծառայություն (բացառությամբ իգական սեռի քաղաքացիների և «Զինապարտության մասին» Հայաստանի Հանրապետության օրենքի 12-րդ հոդվածի 1-ին մասի «բ»-«ե» կետերով, 13-րդ հոդվածի 4-րդ մասով նախատեսված դեպքերի) կամ պահեստազորի սպա է.».
      2)
1-ին մասի 4-րդ կետում «30 տարեկանը» բառից հետո լրացնել «(իսկ բժշկական օգնության և uպաuարկման ստորաբաժանումներում որպես բժիշկ ծառայության անցնելու համար դիմած քաղաքացիների համար` 45 տարեկանը)» բառերը. 

      3) 1-ին մասի 4-րդ կետի 2-րդ պարբերությունը ճանաչել ուժը կորցրած:

      4)
2-րդ մասից հետո լրացնել հետևյալ բովանդակությամբ 2.1-րդ մաս.
    «2.1. Քրեակատարողական ծառայության  պաշտոններում նշանակվելու համար դիմում ներկայացրած անձանց գործնական և անձնական հատկանիշները կարող են ստուգվել «Օպերատիվ-հետախուզական գործունեության մասին» Հայաստանի Հանրապետության օրենքի համաձայն:»:


Հոդված 5. Օրենքի 19-րդ հոդվածի 9-րդ մասի 2-րդ պարբերությունում «կառավարությունը» բառը փոխարինել «արդարադատության նախարարը» բառերով:

Հոդված 6. Օրենքի 35-րդ հոդվածի`

    1)
1-ին մասի 5-րդ կետում «կրծքանշանով» բառից առաջ լրացնել «մեդալով կամ» բառերը.
    2)
5-րդ մասում «բացառությամբ սույն հոդվածի 1-ին մասի» բառերից հետո լրացնել «2-րդ,» բառը.
    3)
5-րդ մասի 2-րդ և 3-րդ պարբերությունները շարադրել հետևյալ խմբագրությամբ.

«Սույն հոդվածի 1-ին մասի 1-ին, 3-րդ և 5-րդ կետերով նախատեսված խրախուսանքը կարող է կիրառել նաև քրեակատարողական ծառայության պետը:

 Սույն հոդվածի 1-ին մասի 4-րդ և 4.1-րդ կետերով նախատեսված խրախուսանքը կիրառում է քրեակատարողական ծառայության պետը` Հայաստանի Հանրապետության արդարադատության նախարարի համաձայնությամբ:

Սույն հոդվածի 1-ին մասի 1-ին կետով նախատեսված խրախուսանքը կարող են կիրառել նաև քրեակատարողական հիմնարկների ղեկավարները, իսկ սույն հոդվածի 1-ին մասի 2-րդ կետով նախատեսված խրախուսանքը կիրառվում է «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքով սահմանված պահանջներին համապատասխան.

 4)
6-րդ մասում՝ 

ա. «կրծքանշանի» բառից առաջ լրացնել «մեդալի և» բառերը.
բ. «ձևերը» բառից հետո լրացնել «ինչպես նաև շնորհման կարգը» բառերը:

 Հոդված 7. Օրենքի 36-րդ հոդվածի 2-րդ մասի՝
1) 3-րդ պարբերությունում «իր կողմից պաշտոնում նշանակված» բառերից հետո լրացնել «ինչպես նաև կրտսեր խմբի» բառերը.
2)  լրացնել հետևյալ բովանդակությամբ նոր պարբերություն.
«Սույն հոդվածի 1-ին մասի 3-րդ և 4-րդ կետերով նախատեսված կարգապահական տույժերը քրեակատարողական հիմնարկի պետը կարող է կիրառել իր կողմից պաշտոնի նշանակած քրեակատարողական ծառայողների նկատմամբ:»:
Հոդված 8. Օրենքի 41-րդ հոդվածի 1-ին մասը լրացնել հետևյալ բովանդակությամբ նոր պարբերություն.
«Ավագ բուժաշխատողների համար, անկախ զբաղեցրած պաշտոնի խմբից, պաշտոն զբաղեցնելու սահմանային տարիք է համարվում 65 տարեկանը:»:
Հոդված 9. Uույն oրենքն ուժի մեջ է մտնում պաշտոնական հրապարակման օրվան հաջորդող տաuներորդ oրը:

Հ Ի Մ Ն Ա Վ Ո Ր Ո Ւ Մ
««ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և իրավական ակտի ընդունման անհրաժեշտությունը 
 ««Քրեակատարողական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի ընդունման անհրաժեշտությունը պայմանավորված է քրեակատարողական ծառայության գործունեության ընթացքում ի հայտ եկած չկարգավորվող հարաբերությունների ամրագրմամբ, ինչպես նաև նույնաբնույթ իրավական ակտերի (հատուկ ծառայությունները կանոնակարգող իրավական ակտեր. «Քննչական կոմիտեի  մասին» ՀՀ օրենք, «Ոստիկանությունում ծառայության մասին» ՀՀ օրենք, «Ազգային անվտանգության մարմիններում ծառայության մասին» ՀՀ օրենք, «Հատուկ քննչական ծառայության մասին» ՀՀ օրենք) միասնականության ապահովմամբ:

  Օրենքի 2-րդ հոդվածը 8-րդ մասով լրացնելու անհրաժեշտությունը բխում է «Քրեակատարողական ծառայության մասին» ՀՀ օրենքի 26-րդ հոդվածի 1-ին մասի 1-ին կետից: Քրեակատարողական ծառայության ընդհանուր նկարագրով անհրաժեշտ է սահմանել, թե որ պաշտոնատար անձն է ղեկավարում ծառայությունը:

  Օրենքի «վարչության պետ», «վարչություն» բառերը համապատասխանաբար, համապատասխան հոլովաձևերով «ծառայության պետ» և «ծառայության կենտրոնական մարմին» բառերով փոխարինելու անհրաժեշտությունը պայմանավորված է հետևյալով. «Քրեակատարողական ծառայության մասին» ՀՀ օրենքի 2-րդ հոդվածի համաձայն նշված օրենքով նախատեսված խնդիրների իրականացումն ապահովում է քրեակատարողական ծառայությունը: Նույն օրենքի 26-րդ հոդվածի 1-ին մասի 1-ին կետի համաձայն՝ քրեակատարողական ծառայության և քաղաքացիական հատուկ ծառայության գործունեությունը ղեկավարում և հuկում է քրեակատարողական վարչության պետը:

Այսինքն` քրեակատարողական վարչության պետը հանդիսանում է քրեակատարողական ծառայության պետ, ուստի անհրաժեշտ է «քրեակատարողական վարչության պետ» հասկացությունը փոխարինել «քրեակատարողական ծառայության պետ» բառերով: Նշվածը հանգեցնում է «քրեակատարողական վարչության պետի տեղակալ» բառերը «քրեակատարողական ծառայության պետի տեղակալ» բառերով փոխարինելու անհրաժեշտությանը: «Քրեակատարողական ծառայության մասին» ՀՀ օրենքի 6-րդ հոդվածով տրվում է քրեակատարողական ծառայության կենտրոնական մարմնի հասկացությունը, միևնույն ժամանակ նույն հոդվածի 1-ին մասով սահմանվում է, որ քրեակատարողական ծառայության կենտրոնական մարմինը Հայաuտանի Հանրապետության արդարադատության նախարարության քրեակատարողական վարչությունն է: Այսինքն` քրեակատարողական ծառայության կենտրոնական մարմինն ունի երկու անվանում` «քրեակատարողական ծառայության կենտրոնական մարմին» և «քրեակատարողական վարչություն»: Քրեակատարողական ծառայության կենտրոնական մարմնին երկու անվանում տալու անհրաժեշտություն չկա, ուստի ներկայացվող նախագծով անհրաժեշտ է «քրեակատարողական վարչություն» բառերը փոխարինել «քրեակատարողական ծառայության կենտրոնական մարմին» բառերով:

Օրենքի 36-րդ հոդվածում լրացումներ կատարելու անհրաժեշտությունը պայմանավորված է քրեակատարողական ծառայության գործունեության ընթացքում ի հայտ եկած չկարգավորվող հարաբերությունների ամրագրմամբ և օրենքի կիրարկումն առավել արդյունավետ իրականացմամբ, մասնավորապես գործող օրենսդրությամբ քրեակատարողական հիմնարկի կրտսեր խմբի պաշտոն զբաղեցնող անձանց նկատմամբ «ծառայությունից ազատում» կարգապահական տույժը կիրառելու լիազորություն վերապահված է միայն ՀՀ արդարադատության նախարարին: 
Առաջարկվող կարգավորման բնույթը
 Ներկայումս առկա են որոշ հարաբերություններ, որոնք հստակ չեն կարգավորվում «Քրեակատարողական ծառայության մասին» ՀՀ օրենքով: Մասնավորապես, չի կարգավորվում ժամկետային զինծառայություն չանցած պահեստազորի սպայի կողմից քրեակատարողական ծառայությունում պաշտոն զբաղեցնելու հնարավորությունը: 
Բացի այդ, բժշկական uպաuարկման ստորաբաժանումներում ծառայության անցնելու համար դիմած քաղաքացիների նկատմամբ տարիքային սահմանափակում կիրառելու հետևանքով գրեթե հնարավոր չի լինում նշված ստորաբաժանումները համալրել հմուտ և աշխատանքային փորձ ունեցող մասնագետներով, մինչդեռ ակնհայտ է, որ բժշկական մասնագիտություն ունեցող անձիք անհրաժեշտ մասնագիտական փորձ և պատրաստվածություն ձեռք են բերում միջին տարիքում: Օրենքի 14-րդ հոդվածը նոր 2.1 մասով լրացնելու անհրաժեշտությունը պայմանավորված է քրեակատարողական ծառայության  պաշտոններում նշանակվելու համար դիմում ներկայացրած անձանց գործնական և անձնական հատկանիշների ուսումնասիրման նպատակով անհրաժեշտ տեղեկությունների հավաքման իրականացումն ապահովելով:

Ներկայումս ոստիկանությունում, քննչական կոմիտեում, հատուկ քննչական ծառայությունում, դատական ակտերի հարկադիր կատարումն ապահովող ծառայությունում, փրկարար ծառայությունում որպես խրախուսանքի տեսակ նախատեսվում է նաև մեդալը, ինչը բացակայում է քրեակատարողական ծառայությունում: Նախագծով նախատեսված խրախուսանքի տեսակի ավելացումը լրացուցիչ խթան կհանդիսանա ծառայողական պարտականություններն առավել հմտորեն, բարեխիղճ և պատշաճ ձևով կատարելու, ինչպես նաև դրա արդյունքում գնահատված լինելու համար, միաժամանակ հնարավոր կլինի ըստ արժանավույն գնահատել ու խրախուսել ծառայողական և մասնագիտական պարտականությունները պատշաճ կատարած աշատակիցներին` դրանով իսկ հասարակությունում բարձրացնելով քրեակատարողական ծառայության կշիռը:

Կարգավորման նպատակը և ակնկալվող արդյունքը

Քրեակատարողական ծառայության գործունեությունը կանոնակարգվում է «Քրեակատարողական ծառայության մասին» Հայաստանի Հանրապետության օրենքով (ինչպես նաև դրանից բխող այլ իրավական ակտերով), սակայն առկա են մի շարք խնդիրներ, որոնք կարելի է պայմանականորեն բաժանել երկու խմբի. նախ` քրեակատարողական ծառայության գործունեության ընթացքում ծագել են հարցեր, որոնք ժամանակի պահանջներին չեն համապատասխանում և դրանց կանոնակարգումները պետք է կատարելագործել կամ նպատակահարմարությունից ելնելով` փոփոխել: Երկրորդ` կան հարաբերություններ, որոնք կանոնակարգված չեն, և նման իրավիճակները հանգեցնում է որոշակի խնդիրների. անհրաժեշտ է դրանք կանոնակարգել:  

 «Քրեակատարողական ծառայության մասին» ՀՀ օրենքում  լրացումներ և փոփոխություններ կատարելու մասին ՀՀ օրենքի նախագծի նախագծման աշխատանքների ընթացքում հաշվի է առնվել նույնաբնույթ իրավական ակտերի միասնականության ապահովման հանգամանքը, մասնավորապես, «Ոստիկանությունում ծառայության մասին», «Ազգային անվտանգության մարմիններում ծառայության մասին», «Քննչական կոմիտեի  մասին» և «Հատուկ քննչական ծառայության մասին» Հայաստանի Հանրապետության օրենքները, ինչպես նաև պայմանավորված է քրեակատարողական ծառայության գործունեության ընթացքում ի հայտ եկած չկարգավորվող հարաբերությունների ամրագրմամբ և օրենքի կիրարկումն առավել արդյունավետ իրականացմամբ:

Տ Ե Ղ Ե Կ Ա Ն Ք 1
««ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

««Քրեակատարողական ծառայության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի ընդունման կապակցությամբ անհրաժեշտ է փոփոխություններ կատարել ՀՀ Նախագահի 31.07.2006 թվականի թիվ ՆՀ-163-Ն հրամանագրում, ՀՀ կառավարության 19.10.2001 թվականի թիվ 1015, 15.09.2005 թվականի թիվ 1728-Ն, 24.08.2006թվականի թիվ 1304-Ն, 27.04.2006 թվականի թիվ 982-Ն, 03.08.2006 թվականի թիվ 1543-Ն, 24.08.2006 թվականի թիվ 1256-Ն, 26.05.2006 թվականի թիվ 825-Ն, 30.04.2009 թվականի թիվ 550-Ն որոշումներում և ՀՀ արդարադատության նախարարի 27.05.2006 թվականի թիվ 50-Ն, 18.12.2009 թվականի թիվ 311-Ն, 21.11.2011 թվականի թիվ 194-Ն, 21.11.2011 թվականի թիվ 195-Ն, 24.11.2010 թվականի թիվ 229-Ն, 24.11.2010 թվականի թիվ 230-Ն, 08.12.2010 թվականի թիվ 235-Ն և 29.08.2006 թվականի թիվ ՔՀ-46-ն հրամաններում:  






     Տ Ե Ղ Ե Կ Ա Ն Ք 2
««ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

««Քրեակատարողական ծառայության մասին» ՀՀ օրենքում փոփոխություններ և լրացումներ կատարելու մասին»  ՀՀ օրենքի նախագծի ընդունման կապակցությամբ պետական բյուջեի եկամուտներում և ծախսերում փոփոխություններ չեն նախատեսվում: 

	Ցուցանիշներ 
	ընթացիկ 2016 տարի 
	Հաջորդող 3 տարիները 

	
	
	2017
	2018
	2019

	
	Ըստ 2016թ. պետական բյուջեի 


	Փոփոխու-թյունը 2016թ. պետա-կան բյուջեի համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	
	
	
	

	2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե 
	0
	0
	0
	0
	

	3.3. ՏԻՄ բյուջե
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով)։
	

	4.1. Եկամուտների գնահատում
	

	4.2. Ծախսերի գնահատում 
	

	5. Այլ տեղեկություններ (եթե այդպիսիք առկա են) 

